
辭遼東巡撫疏

作者：馬中錫　明

本作品收錄於《東田文集》

版本信息

奏為辭免職任事。宏治十八年十二月三十日，節該奉聖旨，是馬中錫著巡撫遼東地方，

贊理軍務，起臣於閑廢之中，假臣以撫巡之任。涓埃未報，嘗誓竭於平生。天地包荒，

固不遺於遐遠。敢因報賜，附進瞽言。臣於先帝之朝，謬與中丞之列，嘗陲多事，爰命

臣以撫巡，戎務一方。曾備員於宣府，嬰疾誤事，具奏謝歸，經今八年，未收一效，兼

以年踰六旬，氣餘毛髮，不惟有誤邊方戎馬之事，抑且仰孤皇上委任之心。如蒙軫念下

情，收回成命，別選賢能以充任使，容臣養疴田里，待盡餘年，不勝感戴。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

